
Tiago remimombe'ukwe
epistola de Tiago

1Xe Tiago Tupa Nhandejary rembigwai. Nhan-
dejary Hesu Cristo rembigwai ave xe. Amondo
uka-ta kwatia-rehe xe nhe'é peé-my gwara. Peé
judeu kwéry Hesu reroviaha va'e opa-rupi judeu
e'V kwéry pa'li-my peiko va'e ahai-ta peé-my.
Mba'éixa pa peiko, xe re'yi kweéry?

Jaiko asy ramo jepe, nhande reko vy'a reheve

joty tajaiko katu
(Lc6.22-23; Rm 5.3; 1 Pe 4.14)

24 Opaixagwa nhande mbovy'are'y va'e pende
johu meme para'e. Upéixa jaiko ramo ndaha'éi
jarova hagwd nhande rekoha Nhandejary-gwi.
Nhane mbojerovia tee hagwa-rehe Ojehe oheja
upe va'e ojehu nhande-vy. Upéixa-gwi jahasa
asy ramo jepe nhande reko vy'a reheve tajaiko
katu. Ha peé katu, xe re'yi kwéry, pende-rehe
ndija'éi ramo Hesu-rehe ndojeroviai va'e, pende
rereko asy ramo jepe, pende reko vy'a reheve
joty tapeiko katu. Pende rasy ramo jepe, pende
poriahu verei ramo jepe, pende reko vy'a reheve
joty tapemondo katu pende resa Nhandejary-rehe.
Pehasa asy ramo jepe ani joty perova tei pende
resa Nhandejary-gwi, xe re'yi kwéry. Ndaha'éi
nhane mbovy'are'y hagwa rei jahasa asy. Nhane
mombaraete hagwa-rehe ae nhane mbojerovia tee
hagwa-rehe ae 6jehe Nhandejary ohejanhane mbo-
hasa asy va'erd ojehu nhande-vy. Upéixa jajerovia

tee ramo jaiko ard inhe'é-rupi jaipyhy poréve ara
nhane arandurd. Hesu remimbota jajapo kwaa
va'erd. Upéixa ramo he'i va'erd petei tei nhande-
rehe “Ipy'a ijagwyje-ma oiko-ma xe nhe'é-rupi”
he'i va'erd Hesu nhande-rehe.

> “Xe arandu mbyky eterei. Ndajapo kwaai
Nhandejary remimbota.” Aipo ere para'e
ndejéupe nde py'apy-py erenhemongeta-vy.
Aipo ramo ejerure katu ixupe ne arandurd-rehe:
“Ajerure nde-vy xe arandurd-rehe. Nde mante xe
mo'arandu-ta”. Upéixa ere ara ixupe. Ha'e ohendu
ard voi ne mo'arandu hagwa. Ipy'a pord eterei-
gwi ha'e ome'd meme va'e nhande-vy nhane
remikotevé. Upéixa ramo nde a'o e'y reheve
nde rexakwaa rei ard ne rembijerure ome'é-vy.
6-8 Ereporandu jave Nhandejary-pe “Ome'g-ta
Xe-vy, tapa nome'd mo'ai xe-vy” ani aipo ere
tel. Ani upéixa erereko mokdi nhe'e nde py'a-py.
Inhe'd mokdi va'e oiko ygwasu yvytu omomyiha-
rami. Ojere jere oiko-vy. Nhande, Hesu-rehe
jajerovia va'e ndikatui jaiko upéixa. Inhe'é mokdi
va'e-pe Nhandejary nome'é mo'di hembijerure,
ndojerovia teéi-gwi hese.

Anine mba'e reta-rehe anho erevy'a

910 Peé ae pevy'a katu Hesu re'yi kwéry voi
peé. Ojoha'e-rami meme pende rereko Nhan-
dejary pejerovia-gwi hese. Pevy'a katu. Ambue
kwéry nde rereko asy ramo jepe, nane mba'e
retdi ramo jepe, evy'a katu eiko-vy. Nhandejary
nde rereko-ma gwa'yry-rami gwajyry-rami ave. Ha
nde, Hesu re'yi jepe ne mba'e reta reta erereko
vyteri va'e. Gwekogwypyve-rami nde rereko

ramo jepe evy'a katu. Nhandejary-rehe mate
erevy'a va'erd. Yvoty pya'e ipoty piruha-rami
voi ndahi'aréi va'erd imba'e reta reta rei va'e.
11 Kwarahy osé ramo, kwarahy ojope-ma ramo,
ipoty piru-ma yvoty. Ombopirupa-ma kwarahy.
Upéixa ave omba'e reta-rehe anho rei oiko va'e
oiko. Hetave ogwereko hagwa-rehe omba'apo
jave, ipiru ete ho'a hagwa oho-vy. Upéixa-gwi ne
mba'e reta reta jepe, nde rereko ramo gwekog-
wypyve Hesu-rehe ha-py evy'a joty eiko-vy. Peég,

Hesu reroviaha kweéry, pevy'a meme katu peiko-
*

vy.

Jejavy rehegwa nhe'é

12 Oiko asy ramo jepe Hesu-gwi ojevy e'y joty
va'e ovy'a voi joty oiko-vy. Nhandejary rape-
gwi ndojeréi joty-gwi ome'é va'erd ixupe hekove
opa e'y va'erd. “Xe rayhu va'e-pe ame'é va'erd
hekoverd opa e'y va'erd” he'i va'ekwe-gwi ome'é
va'erd ixupe.

13 Erehasa asy rei ramo erenhemongeta ramo
nde py'a ndive ereva hagwa erejejavy hagwa, ani
ere tel “Xe mbojejavy ukase para'e Nhandejary.
Xe mbova ukase para'e Nhandejary” ani peje tel.
Ndaipori voi Nhandejary-gwi inharanduve va'e
ombojejavy uka hagwd Nhandejary-pe. Ha'e ave
nhane mbojejavy e'§ va'e voi. Avave-pe nombo-
jejavy ukaséi Nhandejary. Nhandejary heko pora
va'e voi.

14 Nhandejéhegwi voi nhanhetantea nhande ae
jajejavy hagwa. “Xe mbo'e vai-gwi, ajapo vai” ol
he'i va'e mo'd. Ndaha'éi upéixa. Nhandejéhegwi

* 1:11 S1102.4,11;1s 40.6-8

ae jajapo vai. Nhande py'a-py jajapose va'e ae-
gwi, nhanhembotavy. 15 Nanhande pu'akavéi-ma
nhandéjehe jajejoko kwaa hagwa. Jajejavy joty.
Jajapose-gwi rei jajapo. Nhandejéhegwi nhanohé
nhane rembiapord jajapo va'erd. Upéixa-gwi
nhane rembiapo vai nhandejéhegwi rei mante ja-
japo. Nhane rembiapo vai eterei ramo nhane
mboyke ara ojéhegwi Nhandejary.

16 Ani penhembotavy xe re'yi kwéry, xe rembi-
ayhu kwéry.

17 Nhandejary-gwi ou mba'e pord. Opa mba'e
ipord va'e imardne'y va'e ome'd¢mba nhande-
vy. Ha'e ojapo va'ekwe entéro tesapeha yvay
pygwa. Kwarahy ojapo va'ekwe. Jasy ave,
jasytata ave, jasytatagwasu ave ojapo va'ekwe.
Hemimoingokwe va'e heko ambue mbue. Ha'e
ae petei tekoha ogwereko. Kwarahy okanhy
va'e. Jasy oiko rei va'e. Nhandejary ae katu
tekoha petei ogwereko. Ipord meme joty hekoha
Nhandejary. 18 Qjéhegwi voi gwemimbota-
rupi nhande poravo va'ekwe gwe'yird. Nhe'é
anhetegwa va'e jarovia. Upéa-rupi nhane moingo
gwe'yi ramo entéro gwembiapokwe-gwi nhane
mopordseve Nhandejary.

19 Upe va'e peikwaa xe re'yi kwéry, xe rembi-
ayhu kwéry. Upéixa-gwi ekiriri pord eiko-vy ere-
jeapysaka pord hagwa nhe'é-rehe. Ani erenhe'é
erepensa e'y reheve. Eha'ard nde rapixa onhe'é
ranhe hagwda. Ani ave pende poxy pya'e a'e tel.
20 Nhande poxy reireiramo ndajaikéi Nhandejary
rekoha-rupi. Hemimbota ndajajapoiry. 21 Upéixa
ramo ani pende poxy reireiojoupe. Epoi kena nde

poxy rei reiha-gwi.
Opa nde rekoha rei-gwi epoi ave. Anive ne
mandu'a ne rembiapo vaird-rehe. Nhandejary

nhe'é-rehe ae katu ne mandu'a. Ha'e omoi-ma
onhe'¢ nde py'apy-py. Erovia kena inhe'¢ kuri

erejeheko Kiriri-vy. Inhe'@-rupi ereiko ramo ne
resende tee va'erd Nhandejary.

22 Pehendu kena inhe'®. Of inhe'€ ohendu rei
va'e, ojapo e'y va'e, onhembotavy va'e. Ani upe

va'e reko-rupi ereiko. Nhandejary nhe'€ remi-
mombe'u ejapo kena. Ndereroviai ramo inhe'é
erenhembotavy rei-ma ara ereiko-vy.

23-24 JTahexa nhane ra'anga epéco-py. Jajere
rire ndajahexavéi-ma nhane ajgwe. Pya'e nan-
hane mandu'avéi-ma hese. Upéixa ave Nhandejary
nhe'e¢ ndogweroviai va'e. Ohendu ramo ohendu
rei ha ojere oho ramo opa jevy-ma ixugwi.

25 Anhetegwa tee va'e Nhandejary nhe'd.
Nhane mo'arandu Nhandejary reko-rupi jaiko
hagwd ponove ipu'aka nhande-rehe tekoha
vaiha. Nhahendu-ma ramo nhanhongatu-
ma ramo nhande py'apy-py Nhandejary nhe'é
nokanhy mo'dvéi-ma va'erd nhandéhegwi.
Hemimombe'ukwe-gwi ndajava java mo'avéi
va'erd. Nhane mandu'a pord meme va'erd
Nhandejary nhe'é-rehe. Upéa-rehe opamba'e
nhane rembiapo gwive ohovasa meme va'erd
nhande-vy Nhandejary.

26 Nhanhe'dé rei rei ramo nhande rapixa-pe,
ja'e rei ard nhandéjehe “Ajerovia-ma Hesu-rehe”.
Upéixa ramo nhanhembotavy rei mante va'era

jaiko-vy.*

* 1:26 S134.13; Tg3.2-12

27 Ay amombe'u-ta nde-vy mba'éixa pa
Nhandejary Nhande Ru yvady pygwa oipota
Ojehe ojerovia va'e oiko. Ha'e nhane mo'arandu
gwemimbota-rupi jaiko hagwa. Oipota
nhaipytygw6 tyre'y oiko va'e-pe, ime omano
va'ekwe va'e-pe ave nhaipytygwd pono ohasa
asy oiko-vy. Oipota ave japoi nhane rembiapo
vaise hagwe-gwi. Upéixa nhande reko ramo,
“Erejerovia tee-ma xe-rehe” he'i va'erd nhande-
vy Nhandejary.

2

Nhandejary Hesu Cristo-rehe ojeroviava'e ndog-
wereko joavy avyiva'erd gwapixa-pe

1 Tapejeapysaka katu xe nhe'8-rehe xe re'yi
kwéry, Nhandejary Hesu Cristo reroviaha kwéry.
Peteixa jaiko-ma Nhandejary ipu'aka marangatu
tee va'e ndive. Upéixa-gwi peteixa tapejogwereko
pord meme rei katu. O1 imba'e reta va'e-pe ogw-
ereko pord va'e ha iporiahu va'e-pe katu ndogw-
ereko pordi peteixa. Upéixa ani tel pejogwereko
joavy avy imboete-vy.

24 Peteixa ndapejogwereko reiry ramo ojog-
weroaty ha-py ou va'e-pe, nipordi voi. Ijao pora
va'e-pe, ikwdirli hepyve reheve ou va'e-pe erem-
boeteve ramo ijao pora e'y va'e-gwi, nipordi voi
nde rekoha. Upéixa ramo erereko joavy avy
imboete-vy Hesu-rehe ojerovia va'e kwéry-pe. [jao
pora va'e-pe mante henagwa pordrd eremombe'u
ramo, nerependi jave iporiahu va'e-rehe, erem-
boete joavy avy ixupe kwéry. “Enhembo'y rei ei-vy”
ere ramo iporiahu va'e-pe, “Yvy-py egwapy” ere

ramo eremboete e'J-vy ixupe, nipordi voi upéixa
erereko joavy avy ramo nde rapixa kwéry-pe.
“Ipy'a pordha ojehexa voi ijao pora-rehe voi” ere
ramo ijehexareiomboete va'e-rupi ereiko. Neren-
hemongeta pordi voi nipo ra'e nde py'apy-py. Im-
boetepyra-rupi ndereikoi. Ani upéixa nde reko
joavy tel avave-pe.

> Tapejeapysaka pord kena xe nhe'd-rehe, xe
rembiayhu kwéry. Nhandejary oiporavo meme
iporiahu va'e kwéry-pe ojerovia pord hagwa ojehe.
“Xe rayhu va'e- -pe aiko ard huvixard ramo” he'i.

“Xe moirt tee va'erd hikwai” he'i va'ekwe Nhan-
dejary. Ha'e he'i hagwe-rami ave O]apO meme.

6 Upéa-rehe napene mandu'avéi para'e. Napem-
boetéi ramo iporiahu va'e kwéry-pe, Nhandejary
reko-rami e'y peiko ixupe. Ma'erd tipo. Napene
mandu'avéiry imba'e reta va'e rekoha-rehe. Ha'e
kwéry pende rereko asy rei voi. Pende jokwai rei
rei. Pende reraha rei ave mburuvixa renda-py
ojapo hagwa pende-rehe ojapose va'e. 7Onhe'€ rei
ave Nhandejary Hesu Cristo-rehe. Inhe'é rerovi-
aha va'e-rehe onhe'é vai ramo, Nhandejary Hesu
Cristo-rehe ae onhe'é vai.

8 “Ne ndivegwa-pe ehayhu kena nde reko

erehayhuha-rami ave”™

ohai uka vaekwe Nhandejary Nhande
Ruvixa nhande rekord-rehe. Erejapose ramo
inhe'd tekotevé erehayhu rei enterovéa-pe.
9 Penhomboete joavy avy ramo, pene rembiapo
vai-ma voi. Upéa-rehe Nhandejary nhe'€ erejapo
e'y ramo, ojekwaa-ma voi nde-rehe nde reko
jejavyha.

* 2:8 Lv19.18

10 01 heta Nhandejary nhe'é@ Moisés amyri remi-
mombe'ukwe nhande rekord. Upe mixi jepe ndo-
japoi va'e osé joty inhe'é-gwi. Opyta osémba ete
va'e-rami. “Osémba ete xe nhe'é-gwi” he'i hese
Nhandejary. 11 Onhe'8-py he'i va'ekwe “Ani ere-
menda menda reise tel ereiko-vy” he'l va'ekwe.
“Ani ereporojuka tei” he'i ave va'ekwe onhe'g-py.
Aipo ramo Nhandejary remimombe'ukwe rendu-
gwi nomenda mendai tel oiko-vy va'e oporojuka
ramo 0sé-ma hemimombe'ukwe-gwi. Hembiapo
vai joty.”

12-13 Aipo ramo nhamondo kena nhande resa
nhane renonderd-rehe. Ogwahé& ard petel ary
Nhandejary nhande rereko reko hagwd nhane
rembiapo apokwe-rehe. Hesu remimbota-rupi
e'y joty jaiko ramo ndojohu pordi ard nhande-
rehe. Hemimbota-rupi ae jaiko ramo ojohu pora
ard nhande-rehe. Upéa-rehe ha'e-ta peé-my pende
reko peheja kena ipogwy-py. Tapejoporiahu-
vereko rei kena enterove va'e ndive. Ndajaipo-
riahuverekoi ramo nhande-rehe ndija'éi va'e-pe,
Nhandejary ave nanhande poriahuverekoéi ave
ard. Jaiporiahuvereko ramo enterovéa-pe Nhan-
dejary ave nhande poriahuvereko ave va'era.
Ovy'ava'erd nhande-rehe ojohuramo nhane rem-
biapokwe.

Nhandejary-rehe jajerovia teeha rehegwa nhe'é

14 Ndajarovai ramo nhande rekoha “Ajerovia-
ma Hesu-rehe” ja'e ramo, ja'e rei. Upéixa ramo
ndovaléi-ma voi nhande jeroviaha mo'a, xe re'yi
kwéry.

* 2:11 £x20.13-14; Dt5.17-18

15-16 Pene mandu'a kena iporiahu va'e-rehe.
Nhane nhe'é-py rei jahovasa ukase ramo, gweko-
rupi joty oiko iporiahu va'e. Ol ramo nhane pa'i-
my Hesu reroviaha iporiahu va'e pene nhe'é rei-
rupi napeipytygwoi va'erd ixupe. “Nhandejary
tande rovasa katu nde ao repyra ereheka-vy” peje
rei ixupe. “Nhandejary tane mbopy'agwapy katu
ne rembi'u repyra ereheka hagwa” peje rei ave
ixupe. Pene nhe'é-py rei pehovasa ukase mo'a
Nhandejary-pe. Iporiahu joty va'erd voi. 17 Upéixa
ave nhane rembiapo pord e'y reheve “Ajerovia-
ma Hesu-rehe” ja'e ramo, ja'e rei ojehe. Nhande
reko tujakwe-rupi joty jaiko.

18 Of para'e pene pa'li-my gwi xe remimombeu
ombojevyse va'e: “Ndaha'éi peteixa nhande reko
nhande Nhandejary ndive jaiko pord va'e kwéry”
he'i rei va'erd. “O1 hese ojerovia tee va'e. O1 ave
hembiapo pora rei va'e” he'i rei va'erd. “Mokdive
ombovy'a va'era Nhandejary-pe” he'l rei va'era
nhande reko-rehe. “Xe, xe rembiapo pora-rehe
ambovy'a Nhandejary-pe. Nde ae, Ajerovia-ma
Hesu-rehe ere-gwi nde ave erembovy'a ixupe.
Ndaha'éi peteixa nhande reko nhambovy'a hagwa
ixupe” he'i rei ara nhande reko-rehe.

Aipo peje ramo, aipo ramo tanhemonhe'é xe
peé-my. Mba'eixa-rami po ereiko ara Hesu rerovi-
aharamo nerembiapo pord e'y reheve? Mba'eixa-
rami po ereikwaa ard nde ae nde jeroviaha? Xe
ae xe rembiapo pora-rupi aikwaa uka enterove-pe
Hesu-rehe ajeroviamaha. Ipora voi nhande reko
nhambojoja nhane nhe'&€ ndive.

19 “petel anho Tupa Nhandejary” peje nipo ra'e.
Upéa peje ramo anhetegwa voi ne nhe'é€, Upéa

mante ere ramo ae ne'ird ererovia pora-ma ixupe.
Anhday kwéry upéixa ave he'l hese. Onheresende
e'V hagwa jepe ikyhyje-ma ixugwi.

20 Pende tavy vyteri nipo ra'e. Napene
mandu'avéi-ma nipo ra'e hekoha pora e'y reheve
oiko jave he'i ramo “Arovia-ma Hesu” ndovaléi
voi ijeroviaha. Upéa nhe'é pemokanhy-ma nipo
ra'e pendejéhegwi.

21 Upéixa-gwi apomomandu'a jevy-ma Abrado
amyri rekokwe rehegwa nhe'é-rehe. Gwekoha
pord reheve ojerovia va'ekwe Nhandejary-rehe
hemimbota ojapo -vy. Ome'8é hagwé Nhandejary-
pe ojuka-ta mo'd va'ekwe gwa'yry Isaque-pe.
Nhandejary omboete-vy hemimbota ojapo-vy,
ojuka-tama ramo Nhandejary he'i “Ojerovia tee
nipo ra'e xe-rehe. Xe remimbota ojapo hagwa
nahakate'yi gwa'yry-rehe. Oiko xe nhe'é-rupi. Ipy'a
poti-ma Abrado” hei hese.* 22 Ojerovia tee hese
oiko-vygwi Nhandejary remimbota ete ojapo
va'ekwe oiko-vy Abrado. Ohexa uka ijeroviaha
gwembiapo porad-rupi. 23 Upe rire Nhandejary
he'i kwatia-rehe onhe'd@-py: “Abrado ojerovia
Nhandejary-rehe. Ojerovia tee Ojehe-gwi, Ipy'a
poti-ma, he'i hese Nhandejary.” “Xe irli tee-ma voi
Abrado” he'i ave hese.”

24 Upéa-rehe nhane mandu'a ramo jaikwaa
ard ave: Ojerovia rei hese va'e nombovy'di
Nhandejary-pe. Ohexa pordse ave nhande rekoha
nhande-rehe Nhandejary “Ipy'a poti-ma” he'i
hagwa nhande-rehe.

* 2:21 Gn22.1-14 ¥ 2:23 Gn15.6

25 Upéixa voi ave Raabe amyri Nhandejary
reroviaha-rupi hembiapo pord va'ekwe. Kunha
ikwimba'ese va'e jepe upe hembiapo poréa-rehe
“Ipy'a poti” he'i joty va'ekwe hese Nhandejary.
Josué amyriremimondo va'e-pe Raabe omogwahé
pora va'ekwe gwoga-py. Ojaho'l ixupe imonhemi
hagwa. Tape ambue-rupi omondo jjukaharagwe-
gwi iresende-vy. Upe hembiapo pora-rehe Nhan-
dejary he'i hese “Ipy'a poti-ma” he'i hese.”

26 “Hesu-pe arovia-ma” ja'e ramo nhane rembi-
apo pora e'y reheve, hetekwe ndovaleveiha-rami
ave ndovaléi nhande jeroviaha.

3

Nhande juru ipu'aka nhande-rehe

1 «“Xe ave, amombe'use Nhandejary nhe'é
poromo'aranduha-rami” ere ramo, pejeapysaka
koa xe nhe'@-rehe, xe re'yi kwéry. Ogwahé
ard nhande O6ra nhane rembiapokwe-rehe
nhane monhe'd® hagwd Nhandejary. Ore
oroporomo'arandu va'ekwe-pe ore rereko asyve
va'erd Nhandejary ore rembiapo vaikwe-rehe.
Upéa-gwi ha'e-ta peé-my ipordve ndahetai pene
pa'i mygwa oiko inhe'é poromo'aranduhaty:.

2Nhande kwéry, enterove, nanhane arandui voi.
Jajejavy javy voite jaiko-vy. Nhande juru nhane
mbojejavy rei ave. Ha nanhanhe'€ reiry ramo
mba'eve-rehe ndajajejavyi ara ra'e. Upéixa ramo
ndajajejavyi ara ra'e, nhande pu'aka tee ara ra'e
nhandéjehe.

* 2:25 Js2.1-21

3 Pene mandu'a pord kena. Kavaju juru-py
nhamol imbogwatahara. Mixi jepe ogwerogwata
pora ojary-pe kavaju. Ijary oipota ha-rupi oho joty
kavaju.

4 Kanoagwasu tuvixa vixa va'e-rehe pene
mandu'a ave. Imbogwataha mixi jepe ogwerova
joty kanoagwasu ijary-pe. Imbogwataha-rehe
imbogwatase ha-rupi, ogweraha joty ojary-pe.
Yvytu hata vai-rupi jepe oho joty.

5 Ha'e ramigwa voi nhande juru. Nhande rete
rehegwa mixi voi nhande juru. Mixi ramo jepe
ipu'aka tee joty heta mba'e-rehe.

Nhane mandu'a kena tata-rehe ave. Miximi o1
ramo hesa'imi ramo jepe ojepota joty. Hendy-ma
oho-vy. Nande pu'akavéi-ma hese. Ka'agwygwasu
jepe ohapypa voi oho-vy. Tuvixa va'ekwe jepe
ohapypa voi.

6 Upéixa ete nhane nhe'é ojepyso oho-vy. Tata-
rami voi anhay rembiporu-rami nhande juru.
Nhanhe'é hetave ramo nhande reity vaive ive
oho-vy nhande juru. Nhande rapypa va'erd
nhande juru.

7 Jaipota ramo nhande pu'aka opaixagwa
mymba kwéry-rehe nhamomanso hagwa. Ka'agwy
rupigwa mymba jepe, mymba oveve va'e jepe,
osyryry va'e jepe, ygwasu rupigwa jepe nhande
pu'aka voi hese.

8 Nhande juru-rehe ae avave ndaipu'akdi. Nda-
jajoko kwadi nhande juru. Nanhande rereko
kiriri kwadi nhande juru. Nanhanhe'&séi ramo
jepe nhanhe'é voi joty. Jaiporu rei nhande juru.
Mboi nhande su'u va'e-rami nhande juru nhande
mbohasa asy va'era.

9 Jaiporu nhande juru nhamboete hagwa
Nhandejary-pe. Ha upe rire katu nhanhe'é vai
nhande rapixa-rehe. Gweko-rami nhane moingo
va'ekwe Nhandejary. Aipo ramo, nhanhe'@ rei
ramo nhande rapixa-rehe, Nhandejary rekoha-
rami hemimoingo va'ekwe-rehe nhanhe'érei ave.
Upe va'e naiporai voi.

10 Upéixa ramo petel nhande juru-gwi osé nhe'é
vai nhe'é pord ave. Omboete joavy onhe'é vai
ndive. Nipordi upéixa nhande rekoha, xe re'yi
kwéry.

11 Ygwa-gwi peteixa 0sé y. Y he'€ va'e 0s€ ramo
ndikatui osé y iro va'e ixugwi. Petel ygwa-gwi
peteixa meme osé. Nhande juru ae ndaha'éiry
upeixagwa. Osé jopara nhane nhe'é.

12Figo mdta-gwi noséiry azeitona oliveira'a. Uva
mata-gwi ndajaipe'ai figo. Upéixa ave petei ygwa-
gwi nanhanohé& mo'di he'é va'e, y iro va'e ndive.
Upeixagwa e'y nhande juru. Naipordi voi upé€ixa
nhande reko, xe re'yi kwéry.

Arandu Nhandejary remime'é renegwa nhe'é
(1Co02.6-7)

13 Tekotevé nhande reko pora reheve jaiko, xe
re'yi kweéry. Oiramo pene pa'i-my inharandu pora
va'e ombojekwaa va'erd Ojehe gwekoha pordha.
Hexaha e'y jepe onhemboete e'y reheve jepe in-
harandu pora-gwi gweko Kkiriri reheve ojapo ara
gwembiapo porara rei.

14 Nhande py'a-py nhandejéupe gward mate
jaipota meme ramo, nhande rapixa ogwereko
va'e-rehe nhapena rei rei ramo, nhanhemon-
hemoyrd ramo, “Xe arandu pord-ma xe” ja'e rei

mo'd nhandéjehe. Ani upéixa tel nhande apu
nhandéjehe, xe re'yi kwéry.

15 Aipo ramo jaiko ramo, nhane arandu vérami
mo'd nhandejéupe. Nhandejary nome'&i upeix-
agwa arandu nhande-vy. Nhane aka-gwi rei upe
va'e. Teko rei-gwi ae upe va'e ave, anhdy reko ae
upe va'e.

16 Nhande rapixa ogwereko va'e-rehe nhapena
rei rei ramo, nhandejéupe gwara jaipota eterei
ramo, ndajajohui ramo, nanhande py'agwapyvéi
va'erd. Jaikwaa e'j reheve nhande ayvupa rei ara
0j0ehe. Nhanhomonhe'€ mbojevy jevy rei va'era.
Nanhande reko jojai va'erd onhondive. Opdixagwa
mba'e vai ave jajapo ard nhane pa'Qi-rupi.

17 Nhandejary remimombe'u-rupi ae nhane
aranduramo nanhane rembiapo vaivéi-mava'era.
Nhande py'agwapy va'erd peteixa onhondive.
Nhande reko kiriri reheve jajogwereko va'era.
Nanhanhe'€ asyi ard ojoupe. Jahexakwaa va'era
nhande rapixa-pe hemikotevé nhame'é-vy.
Nanhane rakate'yi va'erd mba'eve-rehe. Nhane
rembiapo pord pord rei va'erd ojOupe.

18 Nhande py'agwapy reheve jaiko ramo,
jja'e'y va'e o0joehe nhambojoja pord jevy va'erd
imbopy'agwapy-vy onhondive. Temit{gwe jary
oha'ard ojaty va'ekwe hi'a hagwa. Upéixa ave
nhaha'ard jaiko-vy nhande py'agwapy reheve
Nhandejary rekoha tee-rupi jaiko hagwa.

4

Yvypory remimbota rehegwa nhe'é

1 Niporai voi pende rekoha. Penhonhe'@ mbo-
jevy jevy nipo ra'e peiko-vy onhondive. A'e'y rei
nipo ra'e pereko ojoehe. Ma'erd-gwi upéixa peiko?
Ndéjehe rei mante nipo erenhemongeta ngetara'e
nde py'apy-py. Ne remimbota ndejéupe gwara-
rehe mante nipo ne mandu'a ra'e. Upéixa-gwi peé
ojoekoha-rehe napende a'éiry.

2 Ne mba'e pordra ndererekdi va'e-rehe mate
nipo ne mandu'a meme ra'e. Nde reko poraverd
mo'd-rehe peiko rei-vy. Ndererekdi-gwi ereporo-
jukase mo'd nipo ra'e ne rembijukakwe mba'ekwe
erereko hagwad mo'd ne ma'erd. Imba'e nder-
erekodi-gwi nipo erenhe'é mbojevy jevy ne a'e'y-vy
nde rapixa-rehe ra'e. Ne remimbota nderehupityi
nipo ra'e Nhandejary-pe nderejeruréi-gwi ra'e.

3 Ne remimbotara-rehe erejerure ramo
Nhandejary-pe, nome'éi nde-vy nde-vy gwara.
Nome'éi pono ne rembiapo vaird upe erejapose
va'e ereiporu ramo. Ndaha'éi Nhandejary rekoha-
rami ereiko hagwa ereipota upe ne rembijerure.
Ne aka-gwi rei ereikotevé e'j reheve ereipota
upe va'e. Nde rory rei hagwa mo'a ne mba'era
ereipota rei. Upéixa-gwi nome'é mo'di nde-vy ne
rembijerurekwe.

4 Nhandejary-gwi katu erejere jere rei nipo
ra'e. Nane mandu'avéi-ma nipo ra'e koa-rehe:
Nhamoirti meme ramo teko rei va'e-pe nanhande
a'éi ave Nhandejary-rehe. Upe va'e nhe'€ okanhy-
ma para'e ndéhegwi. Upéixa-gwi eremoirtise meme
ramo Nhandejary-rehe ija'e'y va'e, nde ave nande
a'éi va'erd Nhandejary-rehe.

> Nhandejary nhe'é ojehai va'ekwe nhande-vy
nhahendu hagwa he'i va'ekwe nhande-vy:
“Nhandejary omoi-ma nhande py'apy-py Nhe'é

Marangatu tee va'e. Hakate'y voi nhande-

rehe Nhe'é Marangatu tee va'e. Ha'e oikwaa

ukase va'e-rehe oipota nhane mandu'a

meme nhanhemongeta-vy, hemimbota

anho mante jajapo hagwa. Hakate'y voi

nhande-rehe Nhe'é¢ Marangatu tee va'e.”™
Upe va'e nhe'é ojehaireira'e peé-my gwardgwe voi
nipora'e.

6 Hembiapo pord meme nhande-vy Nhandejary
nhane pytygwo tygwo voi. Upéa-rehe o1 ave inhe'é
kwatia-rehe ohai va'ekwe:

“Nhandejary ombojevy va'erda onhembotuvix-
amba'e ukase va'e. = Onhembotuvixase
e'y oiko va'e-pe ae ohexakwaa pord rei
Nhandejéary”™

he'i va'ekwe Nhandejary ohai uka-vy.

7 Aipo ramo penhemoi katu Nhandejary yke-
rehe. “Ndaikoséi voi xe anhaygwasu nhe'é-rupi”
peje kena. Upéixa ere ramo opoi ard ndéhegwi
anhaygwasu.

8 Enheme'¢ katu Nhandejary-pe ijyke reheg-
ward. Ome'¢ ard nde-vy ne arandura. Ha'e
ho'arandu-rupi nde rereko. Ha'e nde yke-rehe
onhemoi va'erd. Epoi katu ne rembiapo vaiseha-
gwi. Ha nde, nde rekoha pora ra'anga va'e erova
katunde rekoha. Enhemongeta ngeta Nhandejary
remimbota-rehe mate ponove erejere jere ereiko-

vy ixugwi.

* 4:5 £x20.1,5:1C06.19  4:6 Pv3.34

9 Nde reko vai eterei-gwi enhemboasy kena.
Nde rekoha vaikwe-rehe ejahe'o ave. Anive ne
rembiapo vai reheve erepuka puka tel ereiko-vy.
Erejahe'o rei-vy hese eiko katu. Anive erevy'a
tel ne rembiapo vaikwe-rehe. Erenhemboasy-vy
eiko katu nde rekoha vaikwe-rehe.

10 Penhembohekogwypyve Nhandejary-pe “Xe
pytygwo katu, xe Jary. Xe arandu e'§j ramo ndaxe
pu'akairy xéjehe. Ndaiko kwaai nde reko-rupi”
peje kena Nhandejary-pe pene moingo hagwa
tekoha pora-rupi. Ha'e pene pytygwo va'erd pende
rovasa pora va'era.

Anierenhe'éreireinde rapixa-rehe
p 5)(Mt 7.1-5; L¢ 6.37-38; Rm 2.1-3; 14.1-4,10; 1 Co

11 Ani penhe'@ rei rei ojoehe xe re'yi kwéry.
Nhande rapixa-rehe nhanhe'd rei rei ramo
nhanhe'é rei ave Nhandejary nhe'é-rehe. Moisés
amyri remimombe'ukwe judeu re'yi rekohara-
rehe nhanhe'é rei ave. Nhande rapixa jajohu vai
ramo, “Ivai” ja'e hese anho mo'a. Nhandejary
nhe'é Moisés amyri rembihaikwe-rehe ave aipo
ja'e ave. Upéixa ramo ndajaikovéi Moisés amyri
rembihaikwe pogwy-py. Nhande ae nhanhemoi
rei jajohu hagwa hembihaikwe-rehe.

12 Nhandejary petel va'e anho oiko omombe'u
hagwd mba'eixagwa nhande reko jaiko pora
hagwa ondive. Petei anho nhande reko johu kwaa

va'e. Ha'e anho nhane resende kwaa va'e. Ha'e
anho nhane hundi kwaa ave. Ndaijairy erejohu

vai nde rapixa rembiapokwe. “Eresé-ma Nhan-
dejary remimombe'ukwe-gwi” ani ere tel ixupe.

Ko'é ramogward-rehe ndajaikwadi mba'eve

13 Pejeapysaka pord katu ko xe nhe'8-rehe. “Jaha
katu mombyry upe tetd ambue-py” peje nipo ra'e
ojéupe. “Ay jaha” “Ko'€ ramo jaha” peje nipo
ra'e ojoupe peiko-vy ra'e. “Nhamba'apo-ta upe-
py. Nhande are-ta petel mba'e agwyje-rupi upe-
py nhamba’ apo-vy. Upe rire ae jaju jevy va'erd”
peje nipo ra'e ojoupe. Upéixa pene nhe'¢€ ramo
pejeapysaka katu ko xe nhe'-rehe.

14 Mbava'e tipo peikwaa peé ko'é ramo ojehu
va'erd. Mba'eve. Ndapeikwaénry Ppende rekovera-

rehe. Hatatl otimbo va'e-rami voi nhande rekoha.
Sapy'ami anho jahexa, okanhymba jevy-ma.

Upéixa ave nhande reko. Nanhande are aréi
ko yvy-py. Sapy'a nhamano jevy va'erd. Avave
ndoikwadi nhande dranhamano hagwa.

15 Upe va'e-rehe ipordve petei tei peje “Nhan-
dejary oipota ramo ajapo-ta upéixa” peje. 16 “Ko'é
ramo aha-ta upe-py” “Ko'é ramo ajapo-ta upe va'e”
ere nde rekord-rehe erevy'a-vy. Upéixa ere ramo,
“Xe remimbota-rupi aiko” ere nipo ra'e. “Nhan-
dejary remimbota-rupi aikose” nderéiry ndéjehe.
Upéixa pene nhe'é rei.

17 Nhandejary nhe'® nhahendu rire
hemimombe'u-rupi ae tekotevé jaiko. “Ipord”
ja'e-ma ramo hese tekotevé jaiko inhe'&-rupi.
Hemimombe'u e'y jajapo ramo “Ojere xe nhe'é-
gwi” he'l va'erd nhande-rehe. “Ojejavy-ma xe-vy”
he'i va'erd nhande-rehe Nhandejary.

S

Imba’eretava'e pegward nhe'é
(Lc12.15-21;1 Tm 6.7-10)

1 Pe&, pene mba'e reta reta va'e kwéry, pe-
jeapysaka pord kena xe nhe'é-rehe. Ay pene mba'e
reta ramo jepe pehasa asy joty ara peé. Upéa-rehe
penhemboasy mani pejahe’o kena.

2 Pene mba'ekwe itujupa-ma va'erd. Pende ao
pordgwe osoropa va'ekwe raso ho'u-ma va'erd.
Ndahyvera pordvéi-ma pene mba'ekwe. 3 Pene
mba'e hepy va'e pende ouro, pende plata ave
havémba-ma va'erd. Pereko rei-ma pene mba'e
reta. Ndovalevéi-ma pene mba'e. “Omba’e reta-
rehe hakate'y rei nipo ra'e. Ndovaléi voi” he'i
ard pende-rehe pende rexahdry. “Omono'd no'd
rei nipo omba'e reta gwekoha pordrd mo'a hagwa
ra'e ojéupe gward. Hakate'y te'y rei nipo ra'e”
he'i va'erd pene mombe'u-vy. Pene rembiapo vai-
gwi, tata-py okai va'e-rami erehasa asy va'era.
Pemono'd rei peé-my gward. Nhandejary ae ohexa
tee voi. “Ival eterei ne rembiapokwe” he'i va'erd
peé-my.

4Pende kokwe-py omba'apo va'e-pe ndapepaga
pordiry. Pereko asy eterei pene rembigwai-pe.
Upéa pene rembiapo vaikwe-rehe ha'e kwéry
pene mombe'u-ma Nhandejary-pe. “Ore rerekoha
ore mbohasa asy asy” he'i-ma Nhandejary-
pe pende-rehe. “Onhembigwdi vai ore-rehe.
Omono'd ojéupe gward ha nome'd mo'di ore
rembiapo repy ore-vy” he'i pene mombe'u-
vy Nhandejary-pe. Ojeporiahuvereko uka
Nhandejary-pe pene rembigwai kwéry: “Ore repy
katu ore mbohasa asyhare-pe. Embohasa asy jevy

ixupe” he'i ave Nhandejary-pe. Ha Nhandejary
yvay pygwa, nhande ruvixagwasu ipu'aka tee
va'e ohendu-ma upe pene rembigwai nhe'é.
Oiporiahuvereko-ma ixupe kwéry.

5 Ko yvy ari peiko jave pevy'a pene mba'e-rehe.
Pejapose va'e rei pejapo. Pejogwase va'e pejogwa
ave. Opaixagwa rei pereko yvy arigwa peiko
va'e. Pekaru pora pord penhemongyra rei peiko-
vy. Heta rei pene rembi'u. Pejapose va'e rei pe-
japo. Upéa-rehe Nhandejary pene mondo-ta pende
rereko asy hagwa-py pene rembiapo vaikwe-rehe.
Ma'e mymba vérami ijary omongaru va'e peé ave
pene mongyra pende juka uka hagwa.

6 Hembiapo vai e'y va'e-pe “Ne rembiapo vai
etereil” peje rei va'ekwe. Pejuka rei va'ekwe ave
hembiapo vai e'y va'e-pe. Ndaipu'akai mba'eve
ojapo hagwa pende-rehe jave pejuka ixupe.

Nhande kwerdi e'y reheve nhaha'aré6 Nhan-
dejdry-pe jaiko-vy

7Upe va'e-gwi, xe re'yi kwéry, Hesu reroviaha,
pende reko pyata joty katu pekiriri-vy peiko pende
rereko asy ramo jepe. Peiko marangatu katu
pende rereko asyha-pe. Nhandejary Hesu ou
jevyha ary-rehe peha'ard katu. Ani pende kw-
erai tel ha'ard-vy. Kokwe-py nhanhemity ramo
nhaha'ard va'e-rami nhaha'ard katu Nhandejary-
pe. Nhaha'ar6 ama nhanhemity hagwa. OKky
rire katu jajaty henho6i hagwa. Oky jevy ramo,
nhaha'ard ixupe ombohi'a pord hagwa. OKky
hagwa nhaha'ard kwaa joty.

8 Upéixa ave ani pende kwerdi tel ha'ard-vy
Nhandejary Hesu ou jevy hagwa-rehe. Agwi-ma

ou jevy hagwa Ora. Upéa-rehe peha'ard pord kena
peiko-vy.

9 Ani pejoheko mombe'u mbe'u tei, xe re'yi
kwéry. “Hekoha vai ko” ani peje tei pende rapixa-
rehe. “Ne rembiapo vai va'e ko nde” ani ave peje
rei tel ixupe ani hagwd Nhandejary he'i nde-vy
“Nde rekoha vai voi ko nde” he'i nde-vy. Agwi-
ma ogwahé hagwa ora. Ha'e anho mate omombe'u
kwaa nhane rembiapokwe-rehe.

10 Pene mandu'a kena myamyri rekokwe-
rehe, Nhandejary nhe'@-py omombe'u va'etykwe
rekokwe-rehe. Yma va'ekwe ha'e kwéry
Nhandejary pogwy-rupi omombe'u mbe'u
va'ekwe inhe'8. Inhe'é-gwi ndojereséi-gwi ohasa
asy ramo jepe, omombe'u mbe'u joty va'ekwe
inhe'd.  Nonhe'& joty ombohasa asyhare-pe.
Upéixa nahembiapo vairy ha'e kwéry. Ha peé katu
pehasa asy jave, pene mandu'a kena myamyri
rekokwe-rehe. Ha'e-rami peiko pord kena, xe
re'yi kwéry. Ani pene rembiapo vai tei pene nhe'é-
rupi.

11 Upe myamyrikwéry-reheja'e “Ovy'a voi Nhan-
dejary nhe'®@ mombe'uhatygwe. Ohasa asy jepe
omombe'u joty inhe'é. Ogwerovia kwaa araka'e
Nhandejary-pe” ja'e hese. Pene mandu'a kena
J6 amyri-rehe. Ha'e ojerovia voi va'ekwe Nhan-
dejary-rehe. Ohasa asy asy jepe, heko pyata joty
oiko-vy. Ojerovia tee joty va'ekwe Nhandejary-
rehe pono inhe'é-gwi ojere gwembiapo vaira apo-
vy. Pene mandu'a kena. Oiporiahuvereko joty
ave Jo-pe Nhandejary. Upéi ombopyahupa jevy
ixupe imba'e retave hagwa. Upéixa voi Nhandejary

ipord pora voi nhande-vy. Oiporiahuvereko va'e
Nhandejary.*

12 Pejeapysaka pord kena xe re'yi kwéry. Ani
ereiporu ambue va'e réry erembojerovia uka
hagwa ne renduha-pe ne nhe'é-rehe. Ani ereiporu
yvay, yvy réry ave ne renduha kwéry ogwerovia
hagwa ne nhe'é. “Ajapo-ta” ere ramo, ejapo katu.
Nderejaposéi ramo “Ndajapo mo'ai” ere katu. Ani
nde apu rei tei. Anhetegwa mate pemombe'u
katu. Upéixa nde reko pyatd ramo ne nhe'é reijepe
ogwerovia ard nerenduha. Hanane mbohasa asyi
va'erd Nhandejary.”

13 Pehasa asy ramo pemondo pene nhe'é Nhan-
dejary-pe. Pevy'a ramo, peporahéi katu Nhan-
dejary-pe pemboete-vy.

14 Nde rasy ramo, erehenoi uka katu Hesu
reroviaha rerekwa-pe ou hagwa nde rexa. Ou
rire, ojerure va'erd Nhandejary-pe ne mbogwera
hagwa. Omoi ard mixi nhandy ne aka-rehe a-rami
he'i-vy: “Nhandejary Hesu réry-py amoi-ta ne aka-
rehe ko nhandy” he'i ard nde-vy.

15 Upéixa he'i ramo, ombogwera va'erd hasy
va'e-pe Hesu Gjehe ojerovia-gwi. Hesu omopu'ad
jevy va'era ixupe. Ha ol ramo hembiapo vaikwe,
omboyke va'erd ixugwi oresende hagwa.

16 Upéa-gwi ipord nhande Hesu reroviaha
va'e nhanhemombe'u katu ojoupe jajejavy
hagwe “Amboasy-ma xe rembiapo vaikwe” ja'e
0joupe nhanhemombe'u-vy. Nhandejary-pe ave
nhanhemombe'u nhane mboasyha. Tajajerure

* 5:11 J61.21-22;2.10; 42.10,12; S1103.8 * 5:12 Mt 5.34-37

kena nhandéjehe nhane mbogwera hagwa
Nhandejary. Opy'a ete gwive ojerure va'e-pe
ohexa uka opu'akaha Nhandejary hembijerure
ome'é-vy.

17 Ymagware Nhandejary nhe'é-py omombe'u
va'etykwe, Elias amyri oiko va'ekwe. Nhande-

rami oiko va'ekwe voi Elias. = Yma va'ekwe
omondo mondo onhe'd Nhandejary-pe “Anive

eremongy ore-vy” he'i ojerure-vy. Ha ndokyvéi
va'ekwe ixupe kwéry. Hembijerurekwe ojapo
va'ekwe ixupe Nhandejary. Inhe'® rendu-vy
omongy po'o-ma ixupe. Are-ma voi oky po'o tee-
ma. Mbohapy ro'y haimete jevy ogwahé outro
ro'y-py ohasa va'ekwe oky e'y reheve.

18 Upe rire ae-ma Elias amyri ombojeupi jevy
onhe'é Nhandejary-pe oky jevy hagwa-rehe. “Xe
Jary” he'i “emongy jevy katu ore-vy” he'i Tupa
Nhandejary-pe ojerure-vy. Inhe'¢ ohendu-gwi
Nhandejary omongy jevy ixupe kwéry. OKy pora
jevy-ma ixupe kwéry. Henhoi pord jevy-ma
va'ekwe temitjgwe. Elias amyri rekokwe-rami
peiko katu. Pende py'a ete gwive pembojeupi
pene nhe'd Nhandejary-pe pene mbaraete-vy.
Perovia ixupe pene rembijerure ra'aro-vy.

19 Xe re'yi kwéry, Hesu reroviaha va'e, oi para'e
pene pa'l-my Nhandejary rape pora-gwi ojere
jere va'e. Penhemonhe'é katu ixupe kwéry og-
werova hagwd gwekoha onhembohekoha pora
jevy hagwa.

20 Pene mandu'a kena Nhandejary rape-gwi
ojere va'e-rehe. Jarojevy ramo ixupe hekoha pora
hagwa-rupi jevy oiko hagwad, oheja hagwa gweko
vaikwe oiko pord jevy hagwd Nhandejary ndive,

nharesende ixupe. Nhandejary nomondoi va'erd
ixupe ohasa asy hagwa-py. Omboyke va'era ixugwi
hembiapo vaikwe. Heta heta hembiapo vaikwe
jepe omboykepa joty va'era ixugwi.

